
«Мамандық таңдаудың маңыздылығы» ашық сынып сағаты 

Күні: 1.09.2020 

Мақсаты: Семей көлік колледжінің қысқаша тарихымен таңыстыру; көліктің 

тарихымен таныстыру; мамандық таңдаудың маңыздылығын түсіндіріп өту. 

Оқушылардың табиғатқа деген сүйіспеншілігін арттыру, оны қорғауға, аялауға 

деген көзқарасын қалыптастыру. Отанды сүюге, туған еліне, жеріне деген 

сүйіспеншілігін арттыру, әсемдікке, жауапкершілікке, елге, жерге деген патриоттық 

сезімдерін ояту, елінің мұрасын жалғастырушы азамат болуға тәрбиелеу.  

Сабақтың жоспары: 

1. Ұйымдастыру. 

2. Мұғалімнің құттықтау сөзі.  

3. Көлік колледжінің тарихымен таныстыру. 

4. Автокөліктің тарихымен таныстыру. 

5. Автомеханик мамандығына қойылатын талаптар  

6. Көлік және экология.  

7. Қорытынды.  

Сабақтың барысы: 

- Қымбатты оқушылар! Баршаңызды бүгінгі Білім күнімен және жаңа оқу жылының 

басталуымен шын жүректен құттықтаймын. Сіздерге бүгінгі ерекше, жайма шуақ 

күні жақсы көңіл күй, жаңа жетістіктер мен ашылуларға ұдайы ізденіс, 

шығармашылық, мықты денсаулық және жаңа бастамаларда тек қана сәттілік 

тілеймін! Бүгінгі күн сіздер үшін үлкен үміттер күні болсын!  

- Сонымен қатар, сіздерді шын жүректен Конституция күнімен құттықтаймын. Біз 

қазақстандықтарға, көп ұлтты елімізге бірлік, тыныштық, ашық аспан, береке мен 

азаматтық жауапкершіліктің көтерілуін, қоғамдық тұрақтылық тілейміз. 

- Біздің колледж - еліміздегі ең көне оқу орындарының бірі. Қазақстан 

Республикасы көлік саласының қалыптасу және даму тарихы колледжімізбен 

тікелей байланысты. Өз өмірін көлік саласымен байланыстырғысы келетіндер үшін 

кәсіпқойлықтың негізі тоқсан жылдан астам уақыттан бері келе жатқан ерлік жолы 

тарихи оқиғаларға бай колледжімізде қалыптасады. Колледжіміздің тарихы сонау 

1929 жылдан бері жазылып келе жатыр. Техникумның ең алғашқы директоры 

педагог Байсеиітов Әзиз Байсеиітұлы болды. Одан бері көптеген директорлар бір-

бірлерінің жұмысын жалғастырып, оқу орынымызды дамытып келеді. 2019 жылдың 

31 қаңтарынан бастап Семей қаласындағы «Көлік колледжі» КМҚМ директор 

қызметіне Нугымаров Айбек Серикболович тағайындалды. 

- Сіздер де өз таңдауларыңызды жасап, өз мақсаттарыңызға жету үшін алғашқы 

үлкен және маңызды қадам жасап отырсыздар.  

Атақты ғұлама Әл – Фараби айтқандай:  

Ісім оңсын десеңіз, 

Сол істің маманы болыңыз. 

Даңқым шықсын десеңіз, 

Көпшіліктің адамы болыңыз. 

Мамандық дегеніміз не? 

Оқушылардың пікірлері сұралады 

• Біздің болашағымыз – біздің мамандығымызда; 

• адамның болашаққа апаратын жолы; 

• адамның алдағы уақытқа қойған мақсатының бірі; 

• мамандық бойынша адам жұмыс істейді; 

• оқуды бітіргеннен кейін таңдайтын мамандық; 

• ол белгілі бір кәсіпке ие болу бейіндігі, ұнату, таңдау, арманыңды іске асыру; 

• мамандық сөзі ол жұмыспен сипатталады; 

• келешекке қойған жоспары, мамандығын ойдағыдай бітірсе, игерсе сол 

• адам жаны қалаған қабілеті бар кәсіпкерлік жұмыспен айналысады. 

Мамандық дегеніміз не? 

Кәсіп, Сүйікті іс, Шығармашылық, Қызығушылық, Еңбек көзі 

 

Сіздер таңдаған мамандықтың қазіргі нарықтық экономика саласында алатын 

орны ерекше. Алдымен сіздерді, автокөліктің шығу тарихы туралы маңызды 

деректермен таныстырып өтейін: Автокөлік (гректің «auto» сөзінен аударғанда - 

«өздігінен», латынның «mobilis» сөзінен аударғанда «қозғалатын» деген мағынаны 

білдіреді) - өздігінен рельссіз қозғалысқа келетін транспорт, оның өз алдына 

қозғалысқа келтіретін қозғалтқышы бар, негізінен жер бетімен қозғалысқа келіп, 

адамдар мен жүктерді тасымалдау үшін арналған. 1769 - 1770 жж. француз 

өнертапқышы Жак Кюнью үш дөңгелекті арбаның жабдығын құрастырды. «Кюнью 

арбасы» тек автокөліктің пайда болуына ғана емес, паровоздың пайда болуына да 

түрткі болды, себебі қозғалысқа үлкен будың күшімен ғана келді.  

XIX гасырдың аяғында өздігінен жүретін автокөлік пайда болды. Бұл кезеңде 

автокөлік - ең мықты және ешқандай транспорт орнын өзгерте алмайтын. Бұл пайда 

болған транспорт ең маңызды транспорт болып табылды. 1901 жылы Карл Бенц 

бірінші болып төрт дөңгелекті автокөлік жасап шығарды. Бұл автокөліктер 

техникалық қызмет көрсетуі, жөндеуі және жүрісі жайлы, ұзақ жолға төзімді 

болуымен ерекшеленді. 

- Автомеханик мамандығы туралы не білесіндер?  

Автомеханик – көлік жөндеу жұмысы мен техникалық қызметін жүзеге 

асыратын қызметкер. Мұнымен қатар, құрал-сайман мен аспаптарға диагностика 



жүргізіп, оның техникалық күйін бақылайды. Автомобильдерді сканерлейді. 

Автомобильдің толық әрі уақытылы қызмет көрсетуі, агрегат пен түйіндердің қайта 

қалпына келтірілуі, механизм мен детальдың реттелуі. 

Бұл – өте қауіпті мамандық. Құлап жарақат алады, көздеріне зақым келеді. 

Ауыр заттарды жиі көтеретіндіктен, сүйегі сынып, бұлшық еттері босаңсиды. Токқа 

түсіп, терісі тілімденуі мүмкін. Осы секілді денсаулыққа кері әсерін тигізетін 

тұстары көп. Сол себепті бұл мамандықты екінің бірі игере алмайды.  

Автомеханик мамандығына қойылатын талаптар: 

Күш пен шыдамдылық;  

көзбен өлшеу;  

бұлшық еттің сезгіштігі;  

есте сақтау қабілетінің жақсы болуы;  

байқағыштық;  

жылдам реакция таныту;  

табандылық; тәртіп;  

ең бастысы, жауапкершілік. 

 Ал, егер де, сіздер, сонымен бірге, ағылшын тілін және кәсіптік ағылшын тілін 

жетік меңгерсендер, онда үлкен зауыттырда, автосалондарда жұмыс істеулеріңізге 

болады.  

- Енді ең ірі автокөлік құрастыратын өндіріс туралы қысқаша мәлімет тыңданыздар.  

- Құны 20 млн. долларды құрайтын «Азия-Авто» зауыты Өскеменде 2003 жылы 

салынған. Бұл зауытта автокөлік дайын күйінде келген 

бөлшектерден құрастырылады. Оны ресейлік «АвтоВАЗ («Ниват») зауыты, 

чехиялық «Шкода-Ауто» («Шкода») және америкалық серіктестігінің оңтүстік 

корей филиалы «Дженерал Моторс» («Шевроле») зауыттары «Шкода» маркалы 

автокөлігін құрастыруға көшуде. Зауыттың жобалау қуаты - жылына 15 мың, 2008 

ж. 3271 автокөлік құрастырылды: оның 2358- «Лада», 593 - «Шевроле» және 320 -

«Шкода». Бұл еліміздегі ең ірі автокөлік құрастыратын өндіріс.  

 

- Өз болашағың өзіңнің қолыңда! Мамандық таңдауда оның сырт келбетіне назар 

аударып қана қоймай, мүмкіндігінше қалаған мамандығың жөнінде көбірек білуге 

тырыс. 

Қорытынды:  

Ж. Аймауытов айтқандай «Мамандықтың жаманы жоқ, бірақ, мұның кез келгеніне 

икемділік қажет, бұл жай күнелту, тамақ асыраудың ғана жолы емес, үлкен өнерді, 

зор шеберлікті қажет ететін нәрсе» десек, Абай атамыз айтқандай «болмасаң да 

ұқсап бақ, бір ғалымды сүйсеңіз. Ондай болмақ қайда деп, айтпа ғылым сүйсеңіз» 

дегендей алға ұмтылып арманымызға жетіп, мамандық иесі болайық. егеменді 

еліміздің ертеңі — маман иелері болуларыңызға тілектестігімді білдіреміз! Зейін 

қойып, назар аударып, тыңдағандарыңызға рахмет!  

